
 АННОТAЦИЯ 

Состояние эндогенной интоксикaции на фоне применения антигистаминных препаратов при аллергическом рините 
изучено недостаточно. В исследовании использовался препарат Супрастинекс (левоцетиризина дигидрохлорид) способный 
угнетать выделение медиаторов аллергических реакций и блокирует Н1-гистаминовые рецепторы. Препарат оказывает 
влияние на гистаминзависимую стадию аллергических реакций, уменьшает мигрaцию эозинофилов, уменьшает сосудистую 
проницаемость, ограничивает высвобождение медиаторов воспаления. Под влиянием левоцетиризина содержание МДА 
уменьшилось на 42,6 %, активность  каталазы плазмы  возросла на 60,0 %, снижение отношения МДА/КА на 80,4 %, 
уменьшилась концентрaция  МСМ254 и МСМ280 на 45, 0 и 35,5 % соответственно, что достоверно приблизило их к 
показателям группы здоровых. 

Ключевые слова: аллергический ринит, Супрастинекс, эндогенная интоксикaция 

THE IMPORTANCE OF ENDOGENOUS INTOXICATION INDICATORS IN THE DIAGNOSIS AND 
TREATMENT OF ALLERGIC RHINITIS 

ANNOTATION 
 The condition of endogen intoxication during the treatment with topical steroids for allergic rhinitis has been studied 

insufficiently. Suprastineks (levoсetirizini digidroxloridi)  was used during the study which is able to inhibit release of mediators of 
allergic reactions, blocks H1-histamine receptors. The drug affects the histamine-dependent stage of allergic reactions, reduces 
eosinophil migration, reduces vascular permeability, and limits the release of inflammation mediators. Under the influence of 
levoсetirizini content of MDA decreased to 42.6%, the activity of catalyses plasma increased to 60.0%, a decline of ratio MDA/CA 
80.4%, decreased concentration MSM254 and MSM280 45, 0 and 35.5%, respectively, significantly moved them closer to the healthy 
group. 

Keywords: allergic rhinitis, Suprastineks, endogen intoxication 

ALLERGIK RINITNI TASHXISLASH VA DAVOLASHDA ENDOGEN INTOKSIKATSIYA 
KO‘RSATKICHLARINING AHAMIYATI. 

ANNOTATSIYA 
Allergik rinitda antigistamin dori vositalarini qo‘llash fonida endogen intoksikatsiya holati yetarlicha o‘rganilmagan. Tadqiqotda 

suprastineks (levotsetirizin digidroxlorid) preparati qo‘llanildi, u allergik reaksiyalar mediatorlari ajralishini susaytiradi va N1-
gistamin retseptorlarini bloklaydi. Preparat allergik reaksiyalarning gistaminga bog‘liq bosqichiga ta’sir ko‘rsatadi, eozinofillar 
migratsiyasini kamaytiradi, tomirlar o‘tkazuvchanligini pasaytiradi, yallig‘lanish mediatorlari ajralishini cheklaydi. Levosetirizin 
ta’sirida MDA miqdori 42,6% ga kamaydi, plazma katalaza faolligi 60,0% ga oshdi, MDA/KA nisbati 80,4% ga kamaydi, MSM254 
va MSM280 konsentratsiyasi mos ravishda 45, 0 va 35,5% ga kamaydi, bu ularni sog‘lom guruh ko‘rsatkichlariga sezilarli darajada 
yaqinlashtirdi. 

Kalit so‘zlar: allergik rinit, suprastineks, endogen intoksikatsiya 
  
Kirish. Allergik kasalliklar butun dunyo bo'ylab 500 

millionga yaqin odamlaeda uchraydi. Rivojlanayotgan 
mamlakatlarda kasallanishning o'sishi rivojlangan 
mamlakatlardagi shunga o'xshash ko'rsatkichlarni ortda qoldirib, 
alohida ijtimoiy ahamiyat kasb etmoqda. Turli mamlakatlarda va 
turli yosh guruhlarida allergik rinitning (AR) tarqalishi 23 - 54% 
ni tashkil etadi. Epidemiologik tadqiqotlar ma'lumotlariga ko'ra, 
faqat bolalar populyatsiyasida allergik rinit bilan kasallanish 10-
15% ni tashkil qiladi [2,3,4]. 

Allergik rinitda normal gomeostazning o'zgarishiga olib 
keladigan ko'plab sabablar orasida endogen intoksikatsiya (EI) 
ulardan biridir. Ushbu buzulish natijasida organizmning biologik 
suyuqliklari va to'qimalarida normal metabolizmning oraliq va 
yakuniy mahsulotlari, buzilgan biriktiruvchi to'qima 
almashinuvi mahsulotlari, uning normal tuzilmalari 
degidradatsiyasining tarkibiy qismlari, shuningdek, toksik 
ta'sirga ega bo'lgan va turli organlar va tizimlarning 
disfunktsiyasini keltirib chiqaradigan bakterial chiqindilar va 
antigenler to'planadi [1,13,10]. 

Ilmiy adabiyotlarda AR diagnostikasi va davolash bo'yicha 
ko'plab ishlar mavjud [7]. Biroq, AR ning paydo bo'lishiga 
immunitet holati va lipidlar peroksidli oksidlanishi (LPO) 
jarayonlarining buzilishi, organizmning endogen 
intoksikatsiyasiga olib kelishini hisobga olgan holda, 
diagnostika mezonlari va ilmiy asoslangan davolash usullarini 
ishlab chiqish zarurati tug'iladi. Chunki, ARdagi EI xavf 
tug'dirmasa ham, hayot sifatini sezilarli darajada 
yomonlashtiradi [1,5,8]. 

O'rtacha va og'ir AR kechishini davolash uchun antigistamin 
dori vositalaridan samarali foydalanish xammaga ma'lum, ammo 
EI holati yaxshi o’rganilmagan. Biz antigistamin vositalardan 

Suprastineks (levocetirizine dihidroxlorid) preparatini tanladik 
va uni 2 yoshdan boshlab bolalarda qo'llash mumkinligi ham 
muhimdir (Suprastinex ikki yosh va undan katta yoshdagi 
bolalar uchun per os yuborish uchun tomchilar shaklida maxsus 
ishlab chiqarilan) [2,3,6,9]. 

Ishning maqsadi: Suprastineks antigistamin preparatining 
allergik rinit bilan xastalanganlarda endogen intoksikatsiya 
ko'rsatkichlariga ta'sirini o'rganish. 

Tadqiqot materiali va usullari. Tadqiqot 2021 yildan 2024 
yilgacha bo'lgan davrda 12 yoshdan 65 yoshgacha 35 nafar AR 
bilan xastalangan bemorlarni, shuningdek, 10 nafar sog'lom 
odamlarni tekshirish va davolash natijalariga asoslangan bo’lib, 
Samarqand davlat tibbiyot universiteti ko'p tarmoqli 
klinikasining LOR bo'limi va  qabul bo’limi LOR kabinetida 
o’tkazildi. Bemorlarning barchasi O‘zbekistondan, 16 nafari 
qishloq axolisi, 19 nafari shaharda istiqomat qilgan. 
Bemorlarning asosiy shikoyatlari burun yo'llaridan ko'p 
miqdorda shilimshiq oqishi, burun bitishi, hansirash, burun va 
ko'zlarda qichishish va achishish, bosh og'rig'i edi. Ko'pincha 
jarayonda Eustahiy nayi ishtirok etib, bu esa quloqlarning bekilib 
qolishi, eshitish qobiliyatining yo'qolishi va quloqda shovqinga 
olib keldi. 

Suprastineks kuniga bir marta, 1 tabletkadan (5 mkg) 2 hafta 
davomida ovqat paytida ishlatilgan. Davolashdan oldin va keyin 
biokimyoviy qon tahlili o'tkazildi: EI jarayonlarini baholash 
uchun biz malon dialdegid (MDA), katalaza aktivligi (KA), o'rta 
massali molekulalar (O’MM) 254 va 280 nm to'lqin 
uzunligidagi, shuningdek, oqsil turgunligi koeffitsienti (OTK) 
hamda MDA/CA nisbati ko’rsatkichlari. AR bilan og'rigan 
bemorlarda endogen intoksikatsiyani tavsiflovchi natijalar 
jadvalda keltirilgan.

 
Jadval 

AR bilan og'rigan bemorlarda endogen intoksikatsiya ko'rsatkichlari 
Ko’rsatkichlar  Nazorat  

n =10 
Davolashgacha  

n=35 
Davolashdan keyin 

n=35 
MDA, mkmol/l 3,50±0,23 6,56±0,28, Р<0,001 3,76±0,12, Р<0,1 
КА, мккат/сek·l 0,90±0,06 0,28±0.03, R<0,001 0,82±0,1, R<0,001 
O’MM 254, u.b. 0,24±0,03 0,51±0,04, R<0,001 0,28±0,02, R<0,05 
O’MM 280, u.b. 0,28±0,03 0,451±0,041,R<0,001 0,29±0,02, R<0,1 
OTK, u.b. 1,16±0,07 0,88±0,084, R<0,001 1,04±0,07, R<0,1 
MDA/KA, u.b. 3,89±0,16 23,43±1,38, R<0,001 4,59±0,20, R<0,1 

Eslatma: *-P<0,05, **-P<0,001 nazorat guruhiga nisbatan farqning ishonchliligi. 
Suprastineks ta'sirida MDA tarkibi 42,6% ga kamaydi, 

plazma katalazasi aktivligi (CA) 60,0% ga oshdi, MDA / CA 
nisbati 80,4% ga kamaydi, O’MM 254 va O’MM280 
kontsentratsiyasi mos ravishda 45,0 va 35,5% ga kamaydi va 
OTK ko'rsatkichi sog'lom ko'rsatkichni 18,% ga yaqinlashtirdi. 

  Natijalar. Tadqiqot davomida barcha bemorlar 
Suprastineks bilan terapiya fonida ijobiy klinik ta'sirga 

erishganligi aniqlandi. Dori vositasining yaxshi tolerantligi 
diqqatga sazovordir. Tadqiqotlar davomida levotsetirizin 
ta'sirining yuqori "selektivligi" qayd etildi. Suprastineks H1 
retseptorlarini bloklaydi, lekin filogenetik jihatdan yaqin bo'lgan 
M-xolinergik retseptorlariga deyarli ta'sir qilmaydi, birinchi 
avlod antigistamin dorilariga xos sedativ va bir qator boshqa 

nojo'ya ta'sirlarni keltirib chiqarmaydi (vaqtinchalik ko'rishning 
buzilishi, og'iz qurishi va boshqalar). 

Suprastineksni qo'llash bilan bog'liq nojo'ya ta'sirlar faqat 
bitta bemorda bosh og'rig'i shaklida kuzatilgan. Tizimli nojo'ya 
ta'sirlar qayd etilmagan. Suprastineksning ta'siri davolanishning 
birinchi kunlaridanoq namoyon bo'ldi va keyingi haftalarda 
kuchaydi. 

Xulosa. Yuqoridagilarni hisobga olgan holda, Suprastineksni 
deyarli barcha yoshdagi bemorlarda (shu jumladan ikki yoshdan 
oshgan bolalarda), jigar va buyrak kasalliklari bilan og'rigan 
bemorlarda (dozani sozlash talab qilinadi), shuningdek yurak-
qon tomir patologiyasi bo'lgan bemorlarda qo’llash maqsadga 
muvofiqdir. 

Davolashning davomiyligi kasallikning turi va shifokorning 
tavsiyalari bilan belgilanadi. Shunday qilib, mavsumiy allergic 
rinit uchun davolash kursi odatda 1 dan 6 haftagacha davom 
etadi, surunkali kasalliklarda u ko'payishi mumkin; Preparatni 6 

oygacha muvaffaqiyatli qo'llashning klinik tajribasi mavjud 
bo'lib, bu Suprastineksdan yil davomida va mavsumiy rinit va 
surunkali eshakem belgilarini davolash uchun foydalanish 
imkonini beradi. O'tkazilgan tadqiqotlarga ko'ra, ushbu 
preparatni qo'llash tezkor ta'sir ko'rsatishi va AR ning barcha 
belgilari (burun bitishi, rinoreya, hansirash va burundagi 
qichishish) ta'sirini uzoq muddatli saqlash bilan xarakterlanadi. 
Patogenezning turli xil asosiy nuqtalariga ta'sir qiluvchi 
antigistaminlarni qo'llash samaradorlikni oshirish va optimal 
terapiyani ta'minlashga qaratilgan. Shunday qilib, AR bilan 
og'rigan bemorlarni davolashda Suprastineksdan foydalanish 
ijobiy natijalar beradi, klinik belgitlarning yaxshilanishida 
namoyon bo'lib, biokimyoviy tadqiqotlar nuqtai nazaridan, 
endogen intoksikatsiya ko'rsatkichlarining nazorat 
ko'rsatkichlariga maksimal yaqinlashishi kuzatiladi va 
shubhasiz, amaliy otolaringologiyada foydalanish uchun tavsiya 
etilishi mumkin.

